
CHRIST’S WICTORY OVER SATAN.

ക്രിസ്തുവിൻ ഉയൎച്ച. മത്താ. ൪, ൧ –൧൧.

പരപദ്യം.

ൟശോ ഇരുന്ന വനം ഏതെന്നു കണ്ടു പേ പോയി

നാശപ്പെടുത്താൻ വഴിനോക്കി—മോശമെന്നു

ആശു പരീക്ഷ കണ്ടു—ആശയോടു യേശുവുമാം

പിശാചിനെ ജയിച്ചുവെന്നു താൻ.

രാഗം പുന്നാഗവരാളി അടതാള ചായ്പ

പല്ലവം

ജയിച്ചു പിശാചിനെ മന്നൻ—കിരസ്തു നാഥൻ

ജയിച്ചു പിശാചിനെ മന്നൻ.

അനുപല്ലവം

ജയിച്ചു നാല്പതുദിനം കഴിഞ്ഞു വനത്തിൽ വെച്ചു.

ജല്പിക്കാതെ പിന്നിൽ പോ സാത്താനെ എന്നു ചൊല്ലി. ജയിച്ചു.

ചരണങ്ങൾ

൧. മൂന്നു വിധ പരീക്ഷകൾ കൊണ്ടു പേയ്തൻ

മോടി കാണിപ്പാൻ വന്നാൻ.

മോദമായി ദൈവജാതൻ—പാദാലപ്പോൾ.

വേദം പറഞ്ഞു ചൊന്നാൻ.

വേദപരൻ വചനം ജീവഭോജനം.

വേതാളമേ നീയറിഞ്ഞീടെന്നു ചൊല്ലി. ജയിച്ചു.

൨. ആദത്തെ പാതകത്തിൽ—ആക്കിയ പേയിൻ

അഴകെല്ലാം കെടുത്തുവായെ.

അടക്കി വേദത്തിലുള്ള—വാക്യം കൊണ്ടു.

അടെച്ചു ശിരെസ്സുടെച്ചു.

അടുത്തുവന്ന സാത്താനോ—ടടുത്തു നീ പോകയെന്നു,

കൊടുത്തു വചനം മൂന്നു—കടുത്ത വാളുപോലപ്പോൾ. ജയിച്ചു. 

൩. ൟവണ്ണം ജയിച്ചുപേയെ—നരൎക്കുവേണ്ടി.

ആവി കൊടുപ്പാൻ തന്റെ.

ആൎക്കും ജയിക്കാമിനി—സാത്താനെയും

ആയവൻ പാപത്തെയും.

ഏവരും അരുൾ വേദ—വാക്യങ്ങൾ പഠിച്ചാലേ

ഇതു പോലെ പേയേയും പാപവും ജയിക്കാവു. ജയിച്ചു.

(ആ. ആഭരണം.)

